
MI ENKONTRU HO PARSEIRUDEZENVOLVIMENTU SIRA
Díli-  Ministru  Interior  Interinu  Brigadeiru  Jenerál
(Ref) Filomeno da Paixão de Jesus, Akompana husi
Diretor  Jeral  Sevisu  Operasionais  Superintendente
Asistente Polísia Ismael da Costa Babo, no Diretora
Diresaun Nasional Prevensaun Konflitu Komunitária
(DNPKK) Sr. Lidia Lopes de Carvalho hamutuk ho
parseiru  dezenvolvimentu  UNDP no  UN WOMEN,
realiza enkontru ho Ministru Interior Interino, loron
18 fulan Juñe 2019 iha sala VIP, Ministeriu Interior
Vila-Verde.  Objetivu  husi  enkontru  ne’e  parseiru
dezenvolvimentu introduse programa no serbisu ba Ministru, tanba Ministériu Interior maka sai
hanesan implementador ba Planu Asaun Nasionál PAN 1325. Ministru Interior Interino mós prontu
atu hare ita nia parseiru sira, liga liu ba F-FDTL no PNTL, liu husi parseiru sira bele fó apoiu iha
parte teknika ninian oinsa hodi minimiza ou redus konflitus iha parte violensia domestika. Alende
ne’e Diretora Diresaun Nasional  Prevensaun Konflitu Komunitária  (DNPKK) Sr.  Lidia Lopes de
Carvalho, haktuir iha entervista, “lei no 7/2006 ne’e krimi violensia Domestika no violensia Seksual,
tanba ne’e presiza apoiu husi parseiru sira hodi kontinua halo edukasaun civíka, formasaun liu husi
workshop,  hodi  hasa’e  kuiñesementu  ba  komunidade  sira  hodi  redus  Violensia  domestika  no
violensia bazeia ba jeneru”.#Eliza#

